
PRAEFATIO.

PropPHETARUM majorum libri in Dialecto Coptica
vel potius Memphitica quos diu edere cogitavi, nunc
primum, ut credo, in lucem prodeunt.

I. Schedas Isaiae Jeremiae et Lamentationuin, quo
tempore in Aegypto commorabar, & Codice Copto-
Arabico, in folio ut aiunt, eodem pulchro sed non
antiquo, in Bibliotheca Episcopi Ecclesiae Latinae apud
Cairenses adservato, transcripsi. Apographum meum
cum Manuscripto vetustissimo in Bibliotheca Patri-
archae Alexandrini, quem ipse mihi consulendum per-
humaniter concessit, seduld et diligenter comparavi.
Isaiae exemplar a me diligenter comparatum est cum
Codice penes virum honorabilem R. Curzon: textus
item Jeremiae et Lamentationum cum Codice eximio
interpretatione Arabica adaucto, quem mihi illustris-
simus Dux Northumbriae humanissime donayvit.

Locus de Messiae proditione quem S. Matthaeus
cap. xxvii. v. 9, 10. citavit, in supradictis Codicibus
non exstat, quanquam in multis Codicibus Precum
Ecclesiae Copticae reperiri possit, in Manuscripto
scilicet Musei Britannici, numero 5997 signato, et in
Manuscripto penes me pro septem diebus Paschatis
Sancti, e quo locum hic transcripsi.

« Iterum dixit Jeremias Pashori (Latachshour), Eri-
“ tis aliquando cum patribus vestris repugnantes veri-
“ tati, ct filii vestri venturi post vos, isti facient
“ iniquitatem magis abominandam quam vos. Nam
“ ipsi dabunt pretium pro co, cui nullum est pretium.
“ Et nocebunt ei qui sanat morbos, et in remissionem
“ peecatorum. Lt accipient triginta argenteos in pre-
“ tium cjus quem tradent filii Israelis. Et ad dandum
«id, pro agro figuli, sicut mandavit Dominus. Lt ita
“ dicent ; Veniet super eos judicium perditionis in
“ acternum, et super filios eorum, quia condemnave-
“ runt sanguinem innocenten.”

« lfacc pericopa de triginta argenteis,” Woidius
dicit, * vix alibi, quam ad finem cap. xx. collocari

“ notuit;” sed Tukius can refert ad cap. xx. v. 4.
b

Narrat vir reverendus Georgius, ordinis Augustini-
anorum Generalis, Esaiam et Jeremiam in lingua
Coptica scriptos, in Bibliotheca Collegii de Propaganda
fide intcgros extare; ipse tamen Romae agens neque
Jeremiam neque Isaiam invenire potui.

II. Liber Copticus Lizecielis ¢ Codice in Bibliotheca
Nationali Parisiensi exaratus, primum cum exemplari
Josephi Bardelli, Linguarum Sanscritac et Copticae in
Pisano Athenaeo Professoris, a me collatus est, et
novissimeé cum Codice Johannis Lee LL.D. Armigeri
de Hartwell. Practer eos nullum Ezecielis Codicem
neque in Aegypto neque alibi inveni, et Presbytero
Coptico, quo tempore apud Cairenses eram, concessi
ut in usum Patriarchae & manuscripto, quem & Codice
Parisiensi transcriptum adportaveranm, exemplar con-
ficeret.

Codicem manuscriptum Parisiensem Ezecielis Woi-
dius ita descripsit: « Egregium hoc est exemplar, in
«“ folio, magna industria et eleganter in cliarta bom-
“ bycina, pro Domo DPatriarchali, ut nota Arabica
“ monet, descriptum. Versio Arabica textui Aegypti-
“aco per integrum codicem ad marginem adjecta est.
“ Scriptus est hic Codex anno Christi 1404 vel 1414 *,
“anno martyrum 1120 (Zpx), ultimi enim numeri
“ partem vermes mutilaverunt, adeo ut quae sit litera
“ nunc certo non constet. Descripsi hunc Codicem

* Prima manu scripsit Woidius, ut videtur, 1400 vel 1410.
+ An K, an %, an alia quaevis litera.



viii PRAEFATIO.

“ praestantem cum essem Parisiis, et posthaec cum
“ LXX Interpretibus contuli. In his capitulis, quae
“ de Templi aedificio agunt, miram deprehendi varie-
“ tatem, quam et € recrum narratarum natura, ac
“ dimensionum, numerorum locorumque frequenti
“ repetitione, et Scribarum incuria ortam essc ex-
“ istimo.” Ad id quod supra dictum est addam, incu-
riam scribarum in locis multis evidenter existere.

III. Textum Copticum Libri Danielis ¢ Codice
Bibliothecaec Nationalis Parisiensis exscripsi, qui, ut
Ascarius annotavit, anno 1071 Hegirae exaratus est.
Apographon meum cum Codice alio, et quidem recen-
tiori, in Acgypto contuli; et demum cum Codicibus
duobus, quos ipse deportavi, quorum unus bomby-
cinus Copto-Arabicus in folio est, neque vero anti-
quissimus; alter Copto-Arabicus in quarto et recenter
transcriptus.

Liber Prophetae Danielis in Codicibus Copticis sequi-
tur divisiones apud Graecos usitatas; sicut etiam in
Codicibus Alexandrino et Vaticano reperitur. Codices
Coptici in tredecim visiones Danielem dividunt, qua-
rum Susannae Historia prima est visio; secunda
Susannae Historiam sequitur, et ad initium capitis
primi ponitur; visio tertia ad principium capitis se-
cundi collocatur; quarta caput iii. ad ver. 30, et Can-
ticum trium puerorum complectitur. Visio quinta
cap. ili. & ver. 31 ad 33, ct cap. iv; sexta cap. v. &
ver.1 ad 29; septima cap. v. ver. 30 et 31, et cap. vi;
octava cap. vii; nona cap. viii; decima cap. ix;



PRAETFATIO. ix

undecima cap. x. xi. xii. complectuntur. Visio duo-
decima historiam DBelis continet; decima tertia de
Dracone Babylonico tractat; et ad calcem ejus visio
decima quarta adjicitur, quae apocrypha pro certo est;
et ut Cl. Bonjour existimat, « Nihil aliud est quam
“ aequo liberior paraphrasis visionis quatuor bestia-
“ rum, quibus quatuor regna designantur.” In Monu-
mentis Coplicis Romae editis, p. 25.

Restat, opere ad finem perducto, ut maximas gra-
tias agam illustrissimo Duci Northumbriae pro ejus
erga me munificentia; necnon honorabili R. Curzon,
Johanni Lee LL. D. Armigero, et Professori J. Bardelli,
qui Codices suos mihi volvendos liberaliter permise-
runt.

Dabam vi1. Cal. Sept.
M.DCCC.LI.

ESAITAS.

CAP. L

1. Visio quam vidit Esaias filius Amos, quam vidit
contra Judaeam et contra Jerusalem, in regno Osiae,
et Joatham, et Achaz, et Ezechiae, qui regnaverunt
in Judaea.

2. Audi, coelum, et ausculta, terra, quia Dominus
locutus est: filios genui, et eos exaltavi, ipsi autem
spreverunt me.

3. Cognovit bos possessorem suum, et asinus cog-
novit praesepe domini sui: Israel autem me non cog-
novit, et populus meus me non intellexit.

4. Vae gens peccatrix, populus plenus peccati, se-
men nequam filii scelesti: dereliquistis Dominum,
irritavistis Sanctum Israelis.

5. Plaga est quam accipitis, addentes iniquitatem
ad iniquitatem : omne caput in dolore-es?, et omne cor
in moerore est.

6. A capite usque ad pedes, non est iz eo sanitas:
neque vulnus, neque vibex, neque ulcus aestuans est.
Non malagma impositum est, neque oleum, neque
ligamentum.

7. Terra vestra desolabitur, regiones vestras coram
vobis alieni devorabunt, civitates vestrae igne succen-
dentur: desolata est, et subversa a populis alienis.

8. Derelinquetur filia Sion tanquam pomarum cus-
todia in cucumerario, et quasi tabernaculum in vinea,
et quasi civitas, quae vastatur.

9. Nisi Dominus exercituum reliquisset nobis semen,

quasi Sodoma facti essemus, et Gomorrha similes es-
semus.

10. Audite verbum Domini, principes Sodomorum ;
attendite legi Dei, populus Gomorrhae.

11. Quanti fuit mihi multitudo sacrificiorum ve-
strorum ? dicit Dominus. Plenus sum holocaustis
arietum, et agnorum adipe; et sanguinem hircorum,
et taurorum nolo, dicit Dominus.

12. Quis quaesivit haec de manibus vestris.

13. Similam siquis offert mihi, vanum mihi est;
incensum abominatio est mihi.

14. Jejunia vestra, et neomenias vestras, et dies
magnos festos vestros anima mea odit. Otia vestra,
et sabbata vestra, et neomenias vestras non feram.

15. Cum expanderitis manus vestras ad me, aver-
tam faciem meam a vobis: e/ cum multiplicaveritis
orationem vestram, non exaudiam vos: facti estis
mihi satiete: manus enim vestrae sanguine pollu-
entur.

16. Lavate vos, et mundi estote; auferte mala ex
animabus vestris de conspectu oculorum meorum, et
desistite a malitiis vestris,

17. Discite benefacere: quaerite judicium, liberate
oppressum, judicate pupillo, et justificate viduam.

18. Et venite, disceptemus, dicit Dominus: et si
peccata vestra fuerint quasi phoeniceum, quasi nivem
dealbabo ea: et si fuerint quasi coccinum ; quasi la-
nam albam, ea dealbabo.

19. Et si volueritis, et audiveritis me, bona terrae
comedetis.

20. Si autem nolueritis, neque me exaudiveritis;
gladius devorabit vos, os enim Domini locutum est
haec.

21. Quorhodb facta est meretrix civitas fidelis, Sion
plena judicii? in qua cubuit justicia, nunc autem
homicidae.

22. Argentum eorum non purum est: caupones ve-
stri miscent vinum aqua:

23. Principes tui contumaces sunt, et socii furum;
diligunt munera, sequuntur retributionem ; pupillo
non judicant, et ad litem viduae non attendunt: sed
ut praedae esset pupillus, et vidua rapinae.

24. Propterea haec dicit Dominator, Dominus exer-
cituum ; vae viris fortibus Israel. Non cessabit enim
furor meus in adversariis meis, et judicium in inimi-
cis meis faciam.

25. Et manum ‘meam super te inducam ; et exco-
quam te ad purum, et inobedientes perdam ; et pec-
catores a te auferam, et superbos omnes humiliabo.

26. Et imponam judices tuos sicut prius, et con-
siliarios tuos sicut ab initio: et post haec vocaberis
civitas justitiae, metropolis fidelis, Sion.

27. Cum judicio enim salvabitur captivitas ipsius,
et conversus ejus cum justitia ef misericordia.

28. Conterentur scelesti, et peccatores simul: et
qui Dominum dereliquerunt, consumentur.

29. Quia pudore afficientur ab-idolis suis, quae ipsi
volebant : et confusi sunt hortis, quos concupiverunt.

30. Erunt enim quasi terebinthus, quae abjecit folia
sua, et velut hortus qui aquam non habet.

31. Lt erit fortitudo corum quasi stipula stuppae,
et opera eorum quasi scintillac: et comburentur pec-
catores et scelesti simul, qui reliquerunt Dominum :
et non erit, qui eos extinguat.

CAPD. 1L

1. Verbum, quod factum est ad Esaiam filium Amos
de Judaea et de Jerusalem.

2. Quia erit in novissima die, ut manifestus sit
mons Domini, et domus Dei super cacumina mon-
tium, et elevabitur super colles, ¢/ venient ad eum
omnes gentes.

3. Et ibunt gentes multae, et dicent; Venite, as-
cendamus ad montem Domini, et ad domum Dei
Jacob, ez annunciabit nobis viam suam, ct ambula-
bimus in ea: nam de Sion cxibit lex, et verbum
Domini de Jerusalem.

4. Et judicabit inter gentes multas, et arguet popu-
lum multum: et recudent gladios suos in aratra, et
lanceas suas in falces messorias: et non sumet gens
contra gentem gladium, ct non discent ultra bellare.

5. Et nunc tu, domus Jacob, venite, ambulemus in
lumine Domini.

6. Dimisit ecnim populum suum domum Israel: quia
repleta est auguriis ut ab initio regio eorum, quasi
alienigenarum : et filii multi alienigenae nati sunt
eis.

7. Repleta est enim regio eorum argento, et auro:
et thesauroris eorum nullus est nuinerus: et repleta

est terra eorum equis et curribus; et nullus est nume-
rus quadrigarum eorum.

8. Et repleta est terra abominationibus de operi-
bus manuum eorum ; ef adoraverunt quod digiti sui
fecerunt.

9. Et incurvavit se homo, e humiliatus est vir: et
non dimittam eos.

10. Et nunc ingredimini in rupes, et occultamini in
terram a facie timoris Domini, et a gloria fortitudinis
ejus, quim surrexerit ad quassandam terram.

11. Oculi enim Domini sublimes; homo autem hu-
milis ;: et humiliabitur altitudo hominum, et exalta-
bitur Dominus solus in die illa.

12. Dies enim Domini exercituum eri¢ super om-
nem contumeliosum, et super omnem superbum, et
super omnem excelsum, et omnem sublimem ; ef hu-
miliabuntur.

13. Et super omnewm arborem Libani excelsam, et
super omnem arborem glandis Basan;

14. Et super omnem montem, et super omnem col-
lem excelsum,

15. Et super omnem turrim excelsam, et super om-
nem murum excelsum,

16. Et super omne navigium maris, et super omnem
aspectum pulchritudinis navium.

17. Et humiliabitur omnis homo, et cadet super-
bia hominum ; et exaltabitur Dominus solus in die
illa.

18. Et manufacta sua omnia abscondent:

19. Et inferent ca in speluncas, et in fissuras ru-
pium, et in cavernas terrae, a facie timoris Domini,

ESATAS. 13

et & gloria fortitudinis ejus, ciim surrexerit ad quas-
sandam terram.

20. In die illa ejiciet homo abominationes suas ar-
genteas, et aureas, quas fecerunt ad adorandum, vana,
et vespertiliones,

21. Ut ingrediantur in cavernas terrae, et in rupes
firmas, et in fissuras rupium, a facie timoris Domini,
et a gloria fortitudinis ejus, cum surrexerit ad quas-
sandam terram.

CAP. IIL

1. Ecce dominator Dominus exercituum auferet de
Judaea, et de Jerusalem validum et validam, robur
panis, et robur aquae,

2. Et gigantem, et potentem, et hominem bellato-
rem, et judicem, ct prophetam, et conjectorem, et
presbyterum,

3. Et centurionem, et admirabilem consiliarium, et
sapientem architectum, et prudentem auditorem.

4. Et faciam adolescentes principes super illos, et
illusores dominabuntur eis.

5. Et corruet populus, homo ad hominem, et homo
ad proximum suum: impinget puer ad senem, et in-
honoratus ad honoratum:

6. Quia homo apprehendet fratrem suum, et do-
mesticum patris sui, dicens; Vestimentum tibi est,
princeps esto noster; et cibus meus sub potestate
tua sit.

ESAIAS. 15

7. Et respondebit ille in die illa, et dicet; Non ero
princeps tibi, quia non est panis in domo mea, neque
vestimentum : non ero princeps populi hujus.

8. Quia relicta est Jerusalem, et Judaea concidit,
et linguae eorum in iniquitatibus suis, sunt contra
Domjnum contumaces.

9. Quaré nunc gloria ecorum humiliata est, et con-
fusio vultis eorum obstitit eis: et peccatum suum,
quasi Sodomorum annuntiaverunt, et quasi Gomor-
rhae ostenderunt. Vac animac eorum, quoniam con-

silium malum consuluerunt contra scmetipsos, di-
centes ;

10. Alligemus justum, quoniam inutilis est nobis.
Nunc fructus operum manuum suarum comedent.

11. Vae iniquo: mala secundum opera manuum
¢jus venient super eum.

12. O popule mi, exactores vestri spoliant vos, ef
foeneratores vestri dominantur vobis. O popule mi,
qui beatos vos dicunt, seducunt vos; et semitam pe-
dum vestrorum turbant.

13. Sed nunc veniet Dominus ad judicium.

14. Ipse Dominus ad judicium veniet cum seniori-
bus populi, et principibus corum: vos autem quare
hane vineam incendistis? ct rapina pauperis est in
domo vestra?

15. Quaré vos injuriam facitis populo meo, et vul-
tum pauperum confunditis?

16. Hacc dicit Dominus; Pro eo quod clevatac sunt
filiae Sion, et ambulaverunt extentis cervicibus, et
vagationibus oculorum, ct incessu pedum suorum,
trahentes simul vestes suas, ct pedibus suis simul
ludentes:

17. Ergo humiliabit Deus principes filiarum Sion,
et Dominus habitum earum revelabit in die illa;

18. Et auferet Dominus gloriam vestitis earum, et
ornamenta earum, et reticula earum, et cincinnos
carum, et torques earum, et lunulas earum,

19. Et monile, et ornamentum faciei earum, et com-
positionem ornatus gloriac,

20. Et brachialia earum, et armillas carum, et dex-
tralia earum, et opera implexa, et annulos earum, et
inaures earum,

21. Et vestes earum purpuratus, et additamenta
in domibus,

22. Et laconica conspicua, et byssos, et hyacinth-
ina, et coccinea, et byssum auro et hyacintho con-
textam,

23. Et stragulas lectorum.

24. Et erit pro odore suavi pulvis; et pro zona
accincta tibi, accingéris funiculo; et pro ornamento
capitis tui, erit tibi calvitium propter opera tua; et
pro tunica, habens medio ejus opus aureum, circum-
cingéris sacco.

25. Et filius tuus pulcherrimus, quem diligis, gla-
dio cadet; et vir: fortes vestri gladio cadent.

26. Et prosternentur atquc lugebunt conditoria or-
natas vestri, et relinquéris sola, et ad terram alli-
déris.

CAP. 1V.

1. Et apprehendent septem mulieres virum unum,
dicentes ; Panem nostrum comedemus, et vestimentis
nostris operiemur: tantummodo sit nomen tuum su-
per nos, ct aufer nobis opprobrium nostrum.

2. In die illa illucescet Deus in consilio cum gloria
super terram, ut exaltet, et glorificet residuos Israel.

3. Et erunt qui relicti fuerint in Sion, et qui reman-
serint in Jerusalem, sancti Domino vocabuntur, omnes
scripti ad vitam in Jerusalem.

4. Abluet enim Dominus sordem filiorum, et filia-
rum Sion, et sanguinem expurgabit de medio eorum,
in spiritu judicii, et spiritu incendii.

5. Et veniet ille, et erit in omni loco montis Sion,
et omnibus quae in circuitu ejus, sunf, obumbret eos
per diem illam nubes, et tanquam species fumi, et
lucis, et ignis ardentis per noctem; et in omni gloria
sua eos proteget.

6. Et erit in umbram ab aestu, e in protectionem,
ac latibulum ab asperitate, et pluvia.

CAP. V.

1. Cantabo dilecto meo in cantico dilecti me: vineae
meae. Vinea facta est dilecto meo in cornu, in loco
pingui.

2. Et eam sepe circumdedi, et eam vallavi, et vi-
neam plantavi in Sorech, et aedificavi turrim in medio
ejus, et torcular fodi in ea; et expectavi ut faceret
uvas, et fecit spinas.

3. Et nunc homo Juda, et habitatores in Jerusalem,
judicate inter me et vineam meam.

4. Expectavi, ut faceret uvas, ef fecit spinas. Quid
faciam wléra vineac meae, et non feci ei? Quoniam
expectavi, ut faceret uvas, fecit spinas.

5. Et nunc ostendam vobis, quid ego faciam vineae
meae: dejiciam sepem ejus, et erit in direptione: et
destruam murum ejus, et erit in conculcationem.

6. Et derelinquam vineam meam, adeo ut non pu-
tetur, neque fodeatur: et ascendent in eam spinae,
tanquam in terram incultam: ef nubibus mandabo,
ne pluant super eam imbrem.

7. Vinea enim Domini exercituum domus Israel est,
et homo Juda, novella plantatio dilecta: expectavi ut
faceret judicium, ez fecit iniquitatem; et non justi-
tiam, sed clamorem.

8. Vae iis qui conjungunt domum domui, et qui
agro appropinquant agrum, ut a proximo auferant ali-
quid: Numquid habitabitis vos soli super terram ?

9. Audita enim sunt haec in auribus Domini exer-
cituum: nam si fuerint domus multae, erunt magnae
et pulchrae desertae; et non erunt qui habitent in
eis.

10. Ubi enim operabuntur decem juga boum, fa-

ciet lagunculam unam; et qui seminabit artabas sex,
et facient tres mensuras.

11. Vae iis qui surgunt mane, et siceram sequun-
tur; qui expectant usque ad vesperam: vinum enim
eos comburet.

12, Cum cithara, et psalterio, et tympanis, et tibiis,
vinum bibunt: opera autem Domini non respiciunt.

13. Nunc igitur captivus factus est populus meus:
e6 quod non Dominum cognoverunt: et factae sunt

in eis multitudines mortuorum propter famem, et si-
tim aquae.

14. Itaque infernus dilatavit seipsum, et aperuit os
suum, ut non cessct: et descendent eo honorati terrae,
et magni, et divites, et pestilentes ejus.

15. Et humiliabitur homo, et dehonorabitur ado-
lescens; et oculi sublimes deprimentur.

16. Et exaltabitur Dominus exercituum in judicio,
et Deus sanctus glorificabitur in justitia.

17. Et pascentur direpti, quasi tauri, et deserta eo-
rum qui capti sunt, agni comedent.

18. Vae eis qui trahunt peccata sibi quasi funiculo
longo, et quasi jugi corrigid juvencae, iniquitates:

19. Qui dicunt; Cito appropinquent quae faciet, ut
ca videamus: et veniat consilium Sancti Israel, ut
sciamus.

20. Vae iis qui dicunt malum bonum, et bonum
malum ; qui dicunt tencbras lucem esse, et lucem
tenebras esse; qui dicunt amarum dulce, et dulce
amarum.

21. Vae iis qui sunt sapientes in semetipsis, et co-
ram seipsis prudentes.

22. Vae validis vestris, qui vinum bibunt; ct poten-
tibus, qui siceram bibunt.

23. Qui justificant impium propter munera, et justi
Jjustum tollunt.

24. Propter hoc, sicut uretur stipula 4 pruna ignis,
et comburetur a flamma ignis ei obvia; radix eorum
quasi lanugo erit, et flos eorum quasi pulvis ascendet :

Quia noluerunt legem Domini exercituum, et Sanc-
tum Israel irritaverunt.

25. Et indignatus est irA Dominus exercituum in
populum suum, et extendit manum suam super eos,
et percussit eos: et accrbati sunt montes, et facta
sunt cadavera eorum, quasi stercus in medio viae: in
his omnibus non aversus est furor ¢jus, sed adhuc
manus excelsa.

26. Nunc igitur signum elevabit in nationibus pro-
pinquis et procul, et sibilabit ad eos ab extremo terrae:
et ecce cito leviter venient.

27. Non esurient, neque sitient, neque laborabunt,
neque dormitabunt, neque dormient, neque solvent
zonas suas a lumbis suis: neque rumpentur corrigiae
calceamentorum eorum.

28. Quorum sagittae acutae sunt, et arcus eorum
intenti: pedes equorum eorum quasi rupes solida sunt:
rotae curruum eorum quasi turbo sunt.

29. Irruunt ceu leo, et astant ceu catuli leonis:
et stabunt fortes: apprehendet eum clamans fera: et
ejiciet eos, et non erit, qui liberet eos.

30. Et clamabit propter eos in die illa, quasi sonus
maris fluctuantis: et aspicient ad coelum sursum, et
ad terram deorsum; et ecce tenebrae durae in indi-
gentia eorum.

CAP. VL

1. Et factum est in anno, quo mortuus est Ozias
rex, vidi Dominum exercituum sedentem super solium

excelsum, et elevatum; et plena erat domus gloria
ejus.

2. Et Seraphim stabant in circuitu ejus: quibus
erant sex alae uni, et sex alae alteri: et in duabus
quidem tegebant vultum suum, et in duabus tegebant
pedes, et in aliis duabus volebant.

3. Clamantes alter ad alterum ecorum, dicentes,
Sanctus, Sanctus, Sanctus, Dominus exercituum: plena
est omnis terra gloria tué.

4. Et elevatum est superliminare & voce, qua cla-
maverunt, et domus impleta est fumo.

5. Et dixi; O miser ego, quia compunctus sum ;
quia homo sum labia inmunda habens, et in medio
populi labia immunda habentis ego habito: et regem
Dominum exercituum vidi oculis melis, sedentem su-
per solium excelsum.

6. Et misit ad me unum de Seraphim; et in
manu sua prunam habebat, quam forcipe sumpsit de
altari;

7. Et tetigit os meum, et dixit ad me, Ecce tetigit
hoc labia tua, et auferet iniquitates tuas, et peccata
tua purgabit.

8. Et audivi vocem Domini dicentis; Ecce quem
mittam, et quis ibit ad populum hunc? Et dixi, Ecce
ego, mitte me.

9. Et dixit; Vade, et dic populo huic, Auditu audi-
etis, et non intelligetis; et visu videbitis, et non per-
spicietis.

10. Incrassatum enim est cor populi hujus, et aures
eorum graves factae sunt ad audiendum, et suos
oculos clauserunt: ne forté oculis suis videant, et






